
Kiassarnermut uuttuutit immikkoortitaartut pillugit § 37 naapertorlugu apeqqummut 
nr. 006/2017-imut akissut 

Kiassarnermut uuttuutit immikkoortitaartut ikkussuunnissaannut Inatsisartunut nassui­

aateqarnissaq pillugu Inatsisartut suleriaasianni § 37 imm. 1 naapertorlugu Naalakker­

suisunut apeqquteqaateqarputit. Apeqqut uanga suliassaqarfigisannit akineqartussan­

ngorlugu innersuunneqarpoq. 

1. Ininut atuutereersunut kiassarnermut uuttuutit immikkoortitaartut ikkus­

suunnissaannut nassuiaateqarnissaq pillugu Inatsisartut 2016-imi Upernaak­

kut ataatsimiinneranni immikkoortoq 53 aqqutigalugu Naalakkersuisut nas­

suiaateqaqqullugit peqqusinerat sumut killippa? 

Akissut: 

Atuisut kiassarnermi tamarmik immikkut uuttuutilersorneqarnissaannut nalunaaru­

siaq siunnersortitut suliffeqarfimmit Rambøllimit suliarineqartoq Nukissiorfinnit 19. 

december tiguneqarpoq. Nalunaatusiaq kisitsisitigut paasissutissanik aallaaveqar­

toq annertoorujussuuvoq, teknikimillu tunngassuteqartorujussuulluni. Siunnersor­

tit nalunaarusiaanni angusat pitsaanerpaamik ingerlateqqissinnaajumallugit 

massakkut nalunaarusiamik angusaasimasunik eqikkaalluni paasiuminartunngor­

saallunilu suliaqartoqarpoq. Nalunaarusiap 1. februar 2017 nallertinnagu 

Inatsisartunut tunniunneqarsinnaanissaa Naalakkersuisut naatsorsuutigaat, 

kinguaattoorutigineqarneralu ajuusaarutigalugu. 

2. Suna pissutaava Naalakkersuisut nassuiaammik Inatsisartunut suli agguaasi­

mannginnerannut Inatsisartut aalajangerneranni ersarissumik allaqqagaluar­

mat, tamanna pissasoq kingusinnerpaamik januaarip ulluisa aallaqqaataanni 

2017-imi? 

Akissut: 

Apeqqut 1-imut akissuttakuuk. -

